
Eksè vitès 
lakòz lanmò.
Plis yon machin ap kouri vit, plis li 
difisil pou chofè machin nan evite 
yon aksidan. Menm yon diferans 
vitès tou piti gen yon gwo enpak 
nan zafè sekirite – yon pyeton ke 
yon machin k ap kouri 30 MPH 
frape gen de fwa plis chans mouri 
pase yon pyeton ke yon machin k 
ap kouri 25 MPH frape.

Poukisa yo itilize  
kamera vitès yo?
Vil New York itilize divès kalite 
metòd pou ankouraje moun 
kondi nan vitès ki san danje, 
sa ki gen ladan polis kouche, 
senkwonizasyon siyal, ratresi  
liy trafik yo, epi polis. Li pwouve 
ke kamera vitès yo sove lavi.  
Nan kote yo itilize yon kamera 
vitès, kantite moun ki blese bese 
17 pousan, epi kantite eksè vitès 
bese plis pase 60 pousan.

Aplikasyon Kamera 
Vitès Vil New York
Kamera vitès NYC yo itilize menm 
rada ak teknoloji lazè polis yo apiye 
sou li pou mezire vitès yon veyikil.  
Si rada a jwenn veyikil la depase 
limit vitès la plis pase dis (10) milalè, 
li anrejistre foto veyikil la ansanm ak 
yon foto plak machin nan.

Lwa elaji kamera vitès Vil New 
York la te vin anplas nan dat 
11 jiyè 2019. Alèkile, Vil la bay 
vyolasyon lendi jiska vandredi, 
soti 6:00 a.m. rive 10:00 p.m., 
pandan tout ane a. Plasman 
kamera vitès yo rete nan limit 
zòn vitès pou lekòl yo – nan 
distans yon reyon yon-ka-mil 
toutotou lekòl yo.

Li ilegal pou fè vitès kèlkeswa 
kote a nan Vil New York. Ou 
dwe toujou kondi nan limit vitès 
la oswa pi ba, kèlkeswa kote ou 
ye a.

“Jan mwen konnen twò byen,  
5 MPH ka fè diferans ant lavi ak 
lanmò. Mwen te bo pitit gason 
12 zan m lan Sammy nan maten 
8 oktòb 2013 pou di l orevwa, 
epi mwen pa janm wè l vivan 
ankò. Sammy te janti, briyan, ak 
byenveyan epi li te gen twou bote 
ki simen lajwa lè li souri. Li te 
disparèt tankou yon kout zeklè. 
Nou sonje l chak jou Bondye 
mete. Mo chagren sèt lèt la pa 
dekri kòmsadwa doulè fizik la, 
angwas emosyonèl, santiman 
kilpabilite, tristès, ak nostalji a.”  
- Amy, manman SammyEspañol, 繁體中文, русский

